
RAPPORT SPEĊJALI 02/2025 MT

It-tniġġis fl-ibliet fl-Unjoni Ewropea 
Verżjoni faċli biex tinqara



2

Werrej 

It-tniġġis fl-ibliet fl-Unjoni Ewropea 3 

L-Unjoni Ewropea 3 

Il-Qorti Ewropea tal-Awdituri 4 

Xi ċċekkjajna dwar it-tniġġis fl-ibliet 6 
Xi ċċekkjajna 7 
X’sibna 18 
L-ideat tagħna 19 
X’nirrakkomandaw lill-Unjoni Ewropea 19 

Ċaħda ta’ responsabbiltà 20 



 

3 
 

It-tniġġis fl-ibliet fl-Unjoni Ewropea 

Dan ir-rapport tagħna huwa dwar it-tniġġis fl-ibliet. 

Rapport huwa karta uffiċjali. 

It-tniġġis fl-ibliet ifisser storbju jew arja maħmuġa fl-ibliet.  
L-istorbju u l-arja maħmuġa huma ħżiena għas-saħħa tan-nies. 

Għalhekk ir-rapport tagħna huwa importanti. 

L-Unjoni Ewropea 

L-Unjoni Ewropea hija grupp ta’ 27 pajjiż fl-Ewropa. 

Fil-qasir insejħulha l-UE. 

Il-pajjiżi fl-UE jaħdmu flimkien mill-qrib. 

Iżda mhux il-pajjiżi kollha fl-Ewropa huma fl-UE.  

Il-Qorti Ewropea tal-Awdituri 

Aħna l-Qorti Ewropea tal-Awdituri. 

 

Niċċekkjaw fejn imorru flus l-Unjoni Ewropea.  
Il-mod kif niċċekkjaw l-affarijiet insejħulhom awditi. 

Niċċekkjaw li l-Unjoni Ewropea tonfoq il-flus kif suppost.  
U jekk bil-flus li ntefqu l-affarijiet ikunux aħjar. 

Għal dan ir-rapport iċċekkjajna l-arja maħmuġa u l-istorbju fl-ibliet. 

Iċċekkjajna jekk hux veru li flus l-Unjoni Ewropea  
jgħinu biex l-arja ssir aktar nadifa.  
U jekk jgħinux biex l-ibliet isiru inqas storbjużi. 

Wara li nlestu niċċekkjaw, niktbu rapport.  
Ir-rapporti tagħna jgħidu lin-nies x’sibna meta konna qed niċċekkjaw. 

Ir-rapporti tagħna jgħinu lill-Unjoni Ewropea tonfoq il-flus kif suppost. 

Dawn jagħtu wkoll ideat biex l-affarijiet ikunu aħjar.  
L-ideat jissejħu rakkomandazzjonijiet. 

Xi ċċekkjajna dwar it-tniġġis fl-ibliet 

It-tniġġis fl-ibliet ifisser storbju jew arja maħmuġa fl-ibliet. 
L-istorbju u l-arja maħmuġa huma ħżiena għas-saħħa tan-nies.

L-ibliet fihom ħafna storbju
u arja maħmuġa.

U ħafna min-nies fl-Unjoni Ewropea jgħixu fl-ibliet. 

Xi ċċekkjajna 

L-Unjoni Ewropea għandha regoli biex tipproteġi lin-nies  
mill-istorbju u mill-arja maħmuġa. 

Iċċekkjajna jekk il-pajjiżi tal-Unjoni Ewropea jobdux ir-regoli. 

Iċċekkjajna l-affarijiet fil-Greċja. 

 

Iċċekkjajna l-affarijiet fi Spanja. 

 

U ċċekkjajna l-affarijiet fil-Polonja. 

Arja maħmuġa 

L-arja maħmuġa tmarrad lin-nies. 

 

L-arja maħmuġa hija ħażina wkoll għall-pjanti  
u għall-annimali. 

 

Dawn il-pajjiżi ma ċċekkjawx jekk l-arja maħmuġa fl-ibliet  
tagħhom hix ħażina għall-pjanti u għall-annimali. 

Nagħmlu l-arja fl-ibliet aktar nadifa 

L-arja maħmuġa ġejja l-aktar mill-karozzi. 

 

Il-karozzi antiki jagħmlu l-arja saħansitra aktar maħmuġa.  
Il-karozzi li jaħdmu bil-petrol u bid-diżil huma ħżiena ħafna. 

L-Unjoni Ewropea trid tagħmel l-arja aktar nadifa.  
Għandha regoli ħalli tgħin biex l-arja ssir aktar nadifa  
sas-sena 2030. 

Il-pajjiżi jridu jiċċekkjaw kemm l-arja fl-ibliet tagħhom hija maħmuġa.  
Iridu jgħidu lill-Unjoni Ewropea  
kemm l-arja hija maħmuġa. 

Kull pajjiż irid jiddeċiedi kif l-arja tiegħu stess se jagħmilha nadifa. 

Ir-regoli qed jgħinu biex l-arja fil-pajjiżi  
tal-Unjoni Ewropea ssir aktar nadifa.  
Iżda l-arja għad mhix nadifa biżżejjed. 

Iċċekkjajna 3 mis-27 pajjiż tal-UE.  
Iċċekkjajna l-affarijiet fil-Greċja, fi Spanja u fil-Polonja. 

Spanja u l-Polonja diġà għamlu l-arja tagħhom  
daqsxejn aktar nadifa.  
Il-Greċja għamlet l-arja aktar nadifa ftit biss. 

Storbju 

Ħafna mill-istorbju ġej mit-traffiku fit-toroq. 

 

Iżda l-ferroviji u l-ajruplani jagħmlu l-istorbju wkoll. 

Wisq storbju jista’ jmarradna 

L-istorbju ma jħalliniex norqdu. 

 

L-istorbju jagħmilna rrabbjati. 

L-istorbju mhux tajjeb għal qalbna. 

 

L-istorbju mhux tajjeb għal rasna. 

Nagħmlu l-ibliet inqas storbjużi 

L-Unjoni Ewropea għandha regoli dwar l-istorbju.
Iżda dawn ir-regoli huma qodma.

U ma hemmx regoli dwar kemm jista’ jkun hemm storbju.  
Il-pajjiżi jridu jiċċekkjaw kemm hemm storbju fl-ibliet tagħhom.  
Iridu jgħidu lill-Unjoni Ewropea kemm hemm storbju f’pajjiżhom. 

Iżda ħafna minnhom idumu biex jagħmlu dan. 

Pjanijiet 

L-ibliet għandhom bżonn pjanijiet biex jagħmlu l-arja aktar nadifa.
Għandhom bżonn ukoll pjanijiet biex inaqqsu l-istorbju.
Xi bliet m’għandhomx pjanijiet.

Xi nies imutu qabel iż-żmien minħabba l-arja maħmuġa. 

L-Unjoni Ewropea għandha pjan biex tagħmel l-arja aktar nadifa.
Il-pjan irid li inqas nies imutu qabel iż-żmien minħabba l-arja maħmuġa.

U li jiġu protetti wkoll il-pjanti u l-annimali.  
Il-pjanti huma pereżempju s-siġar jew il-fjuri. 

L-ewwel pjanijiet dwar l-istorbju kellhom ikunu lesti sal-2008.
U kellhom jinbidlu kull 5 snin.

Il-pajjiżi mhux dejjem jobdu r-regoli dwar l-arja u l-istorbju.  
Il-pajjiżi diġà spiċċaw fl-inkwiet 106 darbiet talli  
ma obdewx ir-regoli. 

L-Unjoni Ewropea għandha qorti speċjali. 

 

Qorti huwa l-post li fih jaħdem imħallef. 

Il-qorti tal-UE tiddeċiedi jekk pajjiż ikunx kiser ir-regoli. 

Il-qorti tal-UE ddeċidiet 22 darba li xi pajjiżi ma obdewx ir-regoli. 

Arja maħmuġa u storbju — xi ideat u problemi 

Għall-ibliet mhuwiex faċli li jagħmlu l-arja aktar nadifa.  
U mhux faċli li jnaqqsu l-istorbju. 

It-traffiku huwa problema kbira.  
Il-karozzi li jaħdmu bl-elettriku ma jużawx il-petrol jew id-diżil.  
Għalhekk dawn huma aħjar għad-dinja. 

Xi bliet għandhom żoni fejn jistgħu jmorru biss  
il-karozzi li jaħdmu bl-elettriku.  
Jew karozzi oħra li huma aħjar għad-dinja. 

Dawn iż-żoni jissejħu żoni b’inqas duħħan mill-karozzi.  
U jgħinu biex l-arja ssir aktar nadifa. 

 
  

Żona b’inqas 
duħħan 

mill-karozzi

Barċellona fi Spanja għandha żoni  
għar-roti u għan-nies li jkunu bil-mixi.  
Iżda anki l-karozzi li jaħdmu bl-elettriku jistgħu jmorru hemm.  
Jew karozzi li huma aħjar għad-dinja. 

X’sibna 

 L-arja fl-ibliet tagħna qed issir aħjar.

 Iżda xorta hija maħmuġa. 

 L-ibliet tagħna huma storbjużi wisq.

L-Unjoni Ewropea għandha bżonn regoli aħjar.
U għandha bżonn tara li kulħadd żgur jobdi r-regoli.



 

19 
 

L-ideat tagħna 

Issa lestejna dak li kellna niċċekkjaw.  
Qed nagħmlu rakkomandazzjoni. 

Rakkomandazzjoni hija idea  
biex l-affarijiet ikunu aħjar. 

X’nirrakkomandaw lill-Unjoni Ewropea 

L-Unjoni Ewropea għandha tagħmel regoli ġodda dwar l-istorbju. 

Dawn jistgħu jipproteġu lin-nies minn wisq storbju. 

L-Unjoni Ewropea tista’ tuża r-rakkomandazzjoni tagħna  
biex tgħin aktar nies. 

Ċaħda ta’ responsabbiltà 

Ċaħda ta’ responsabbiltà huwa test b’regoli. 

Ir-regoli jgħidu kif għandu jintuża r-rapport. 

Din traduzzjoni tat-test rivedut tal-verżjoni bl-Ingliż faċli biex tinqara. 

Ippruvajna nagħmluha b’mod li faċli jifhimha kulħadd. 

Nittamaw li tgħin lill-persuni b’diżabilitajiet intellettwali 
u lil persuni oħra li għandhom diffikultajiet biex jaqraw.

Dan ir-rapport faċli biex jinqara jispjega dak li niċċekkjaw f’dan l-awditu. 

U lin-nies iwasslilhom ir-riżultati ta’ dak li niċċekkjaw. 

Fl-aħħar parti tiegħu, jagħti r-rakkomandazzjoni tagħna  
dwar kif l-Unjoni Ewropea tista’ tagħmel l-affarijiet aħjar. 

Ir-rapport faċli biex jinqara huwa biss biex ikun jista’ jifhmu kulħadd. 

Ir-rapport sħiħ jinsab fuq is-sit elettroniku tagħna. 

Ir-rapport sħiħ huwa aktar diffiċli biex jinqara. 

Għandu aktar dettalji u eżempji. 

Ir-rapport sħiħ huwa r-rapport uffiċjali. 

Ir-rapport sħiħ huwa l-verżjoni aċċettata b’mod uffiċjali 
mill-Qorti Ewropea tal-Awdituri. 



 

 

Drittijiet tal-awtur 
© L-Unjoni Ewropea, 2026.  
Tista’ ssib l-avviż kollu dwar id-drittijiet tal-awtur  
fuq is-sit elettroniku tal-Qorti Ewropea tal-Awdituri. 

Reviżjoni tal-verżjoni bl-Ingliż faċli biex tinqara: Atelier Isie, APEMH,  

http://www.eca.europa.eu/mt/legal-notice
https://www.apemh.lu/


Kif tikkwota 

“It-tniġġis fl-ibliet fl-Unjoni Ewropea (Verżjoni faċli biex tinqara)”, 
l-Uffiċċju tal-Pubblikazzjonijiet tal-Unjoni Ewropea, 2026.

